
Unitatearen helburuak:

1- Hizkuntza-akatsak:
· 
Ikastunitate honek aurreko bixetan landutakua birpasatzeko aukeria emongo dosku: 

· jolastu:
· jolastu / jolas egin / ... ibili / ... egin / ... jardun 
· jolastuko gara / jolastuko dugu
· jolastuko gara? / jolasten gara?
· erronkak: 

· Ia zeiñek egiten daben azkarrago! / A ver quién lo hace más rápido!
· Baietz egin! Ezetz asmau! / A que ...!
Horretaz aparte, jolasian erabiltzen diren hainbat esamolde landuko ditugu: Adoria emotekuak, garrantzia kentzekuak, baloratzekuak, ...


Aurreko proposamenetan bezela, gelan, gelen artian eta gurasoekin egiteko ariketak aurkezten dira.

Diferentzia bakarra, hortaz, kooperaziño-jolasak direla landuko ditugunak.

2- Kooperaziño-jolasen gaiñian:


Mundu zabaleko jokuak. Jokuen mundu zabala. Liburuaren azalian honako hau irakurri leike:

Jokoak zero baturako joko gisa planteatzen badira, hots, batek irabazten duena besteak galtzen du. Jokoak aukera bakarra du: irabaztea, alegia. Garrantzitsua aritzea dela esango digute, baina txapela, bati, irabazleari, baino ez zaio ematen.

Badago jokoak planteatzeko beste era desberdin bat, batura zero ez duten joko gisa. Hau da, jokoan arituta jokalari guztiek irabaziko dute. Lagunak egin, jakinmina ase, zerbait berria ezagutu, ondo pasatu, adimena landu, ondorioak ateratzen ikasi... dira jokoan aritzearen onura batzuk. Horrela bai, garrantzitsua aritzea izango da, eta irabaztea jokoaren aukera bat baino ez da izango.

80ko hamarkadan hasi zan kooperaziño-jolasen teorixia zabaltzen. Ordutik datoz jolas horren hiru izenak: jolas alternatibuak, bakerako jolasak eta kooperaziño-jolasak. Bakiaren aldeko mugimenduei oso lotuta, kooperaziño-jolasen teorixia premisa nagusi batian oiñarritzen da:

Gizakia ez da berez lehiakorra, lehia zalia.

 Jokaera lehiakorrak eta kooperaziño-jokaerak eguneroko bizitzan ikasi egiten ditu gizakiak.

Sinisgogorrak jakin egin bihar dabe egon badarela kooperaziñuan oiñarritzen diren gizartiak, esate baterako: Inuit, Papua, eta Maori. Gizarte horretan leialtasuna eta elkartasuna dira balore nagusixak, eta eguneroko elkarbizitzan agertzen dira. Urriñera juan barik be, hortxe bertan dauzkagu Euskal Herriko “auzolanak”: inguruko laguntza barik nekez etarako ziren aurrera erretako baserrixak, ... Hala ta be, jostailluen salmentak aztertzen baditugu, begi bistan azalduko jaku egungo gizartiaren joeria: kooperaziñotik gero eta urriñago.


Gaztiak gizarte lehiakor honetarako gertau bihar baditugu be, kooperaziño eta laguntza jarrerak ezagutziak emongo dotse norbere jokaeria aukeratzeko eta erabakitzeko askatasuna. Izan be, umiengan elkarri laguntzia eta sentimendu onak garatzia da kooperaziño-jolasen helburua; eta hainbat askatasunetan oiñarritzen dira. Hau da, zenbait presiñotatik libre sentiduko dira gaztiak:

Lehiatzetik aske: Jolas hauen ezaugarri nagusixa beren egituria da. Ez dago irabazlerik, ez dago bukaeran bakarrik geldituko dan pertsonarik. Emaitzak ez du hainbesteko garrantzirik; izan be emaitzari gehiegizko garrantzia emoten dotsagunian tranpak, azpijokuak, iruzurrak… egiten ditugu, kaltiak be bai bihar izanez gero, bai bestiei eta bai norberari.

Sortzeko aske: Kooperaziño-jolasak ez dira zorrotzak, malguak baizik. Jolasa bera modu desberdinetara moldatzeko gonbita egiten jakue; eta horrela aldaeria eta jolas berrixak sortuko ditue gaztiak erak.

Bazterketetatik aske: Kanporatzen eta baztertzen daben jolasak oso gogorrak dira, batez be jasan bihar izaten dabenarendako (eta askotan pertsona bera da behin eta berriz kanpuan gelditzen dana). Kooperaziño-jolasetan ez da egongo huts egiterik, kritikarik, bazterketarik.

Aukeratzeko aske: Gaztiei aukerak eskaintziak –nahiz eta hauek txikixak izan— eurenganako errespetua erakusten dau, eta eurekin daukagun konfiantzia baieztatzen dotse. Jolasa zela hobetu galdetuko dotsegu, arazuak agertzen direnian eurei galdetuko dotsegu zela konpondu leizkien. Gehixenetan euren erantzunak eta proposamenak gizatasun handikuak izango dira.

Erasuetatik aske: Kooperaziño-jolasetan ez dago ez erasotzeko ez miñik egiteko aukerarik.
- Bibliografia-erreferentziak:

(Ez dogu euskaraz ezer topau. Ondorengo liburuetan agertzen diren jolas batzuk Euskal Girotze Barnetegiak liburuan dare itzulita. Baiña ez dago kooperaziño-jolasak batzen dituan atalik, eta beste ataletan sakabanatuta dare, hortaz, topatzeko nahiko nekeza.)

Libres para cooperar, libres para crear. T. Orlick. Paidotribo. Jolasen oiñarri  teorikuaz gain, jolas bilduma ederra.  Liburuak, edadiaren arabera sailkatziaz gain, aktibitate maillaren arabera be multzokatzen ditu jolasak: oso aktibuak, aktibuak eta lasaixak

101 juegos. Juegos no competitivos. R. Mª Guitart Aced. Grao, 1990.

Jolas bilduma. Bukaeran jolasen sailkapena dakar: tokixa, partehartzailliak, jatorrixa eta edadiaren arabera.

La alternativa del juego I. P. Cascon y C. M. Beristain.

Taldiaren garapenari begira antolautako fitxa didaktikuak: elkar ezagutzetik gatazkak konpontziari begirakuak. 

La alternativa del juego II (juegos y dinámicas de educación para la paz). P. Cascon. 1990.

Aurrekuaren jarraipena. Aitatutako atalei “Jausgailluarekin egiteko jolasak” gehitu bihar jakue.

Interneten billatzeko:htp://www.pangea.org/edualter/material/juguete/

htp://www.efdeportes.com/efd9/jue9.htm

htp://www.terra.es/personal4/lapeonza/cooperat.htm 

htp://www.cientec.or.cr/matematica/juegos.html

htp://www.ctv.es/USERS/avicent/Juegos_paz/

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

